
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৮
সেক্সপিয়র।



বেন না আমাদিগের উপর যে সমস্ত দুর্ঘটনা ঘটিয়াছিল এক্ষণে তৎ সমস্ত স্মৃতি পথ হইতে অতিক্রান্ত হইয়াছে, কেননা পরিণামে পরম সুখোদয় হইল। পরে অনুজের অঙ্গ স্নেহ ভরে আলিঙ্গন করিয়া সপ্রণয় বচনে নিশ্চয় করিয়া কহিতে লাগিলেন ভ্রাতঃ ত্বদীয়াপরাধ মার্জ্জনা করিলাম তোমার দোষ কি? পরমেশ্বরেচ্ছায় আমি স্বরাজ্য হইতে তাড়িত হইয়াছিলাম পরন্তু এক্ষণে আমার কন্যা তাঁহার করুণায় নেপল্সাধিরাজের উত্তরাধিকারিণী হইলেন, অনুমান করি এতদর্থই এই ঘটনা হইয়া থাকিবেক, যেহেতুক এই উপদ্বীপে মিরান্দার সহিত রাজকুমারের সাক্ষাৎ হওয়াতেই তিনি ইহাঁর প্রেম বাগুরায় পতিত হইয়াছেন।

 প্রস্পারো সহোদরের শান্ত্বনা নিমিত্ত শিষ্টাচার করিয়া যে সকল মিষ্ট বাক্য কহিলেন তাহাতে এন্তোনিও সাতিশয় লজ্জিত ও বিশেষ অনুতাপান্বিত হইলেন এবং নিস্তব্ধ হইয়া অধোবদনে রোদন করিতে লাগিলেন। বৃদ্ধ গঞ্জেলোর এই আহ্লাদ জনক মিলন দর্শনে নয়ন হইতে আনন্দাশ্রু নির্গত হইল এবং পরম পরিতুষ্ট চিত্তে যুবক যুবতীকে আশীর্ব্বাদ করিলেন।

 অনন্তর প্রস্পারো কহিলেন তোমাদিগের অর্ণবতরি এবং কর্ণধার ও নাবিক বিনষ্ট হয় নাই, সকলই সমুদ্র তটে নিরাপদে আছে। আগামি দিবসে সেই তরণীযোগে তোমাদের সমভিব্যাহারে আমিও জামাতা ও দুহিতা সঙ্গে লইয়া স্বদেশে যাত্রী করিব। এক্ষণে আমার এই গহ্বরালয়ে সঞ্চিত খাদ্য সামগ্রী সকলে কিঞ্চিৎ২ গ্রহণ পূর্ব্বক অভ্যবহার কর। এই অরণ্যময় উপদ্বীপে পদাপর্ণাবধি যে২ দুর্ঘটনা পরিভুক্ত হইয়াছে সায়ং কালে একত্র উপবেশন করত তোমাদের চিত্ত বিনোদ নিমিত্ত বর্ণন করিব। তদনন্তর তিনি কেলিবান্কে আহ্বান করিয়া গহ্বর সজ্জা করিতে আজ্ঞা দিলেন। তাহাতে আগত ব্যক্তিরা সেই রাক্ষসের বিকটাকার নিরীক্ষণে সাশ্চর্য্য

		 এই পাতা শেষ সম্পাদিত হয়েছে ২০:১৪টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

